
കയിച്ചതിൽ ഉണ്ണിര പ്രതിപ്പെട്ടതിന്റെശെഷം സാക്ഷിക്കാരനൊട എടുത്ത
  വിവരങ്ങളെയും ഉണ്ണിര രണ്ടാമത പ്രതിപെട്ടതും എത്രയും ക്രമമില്ലാത്തവണ്ണം
 ആകകൊണ്ട അത നിക്കിക്കളെണ്ടതിനും ആ വിസ്താരത്തിൽ അഗൊസ്തുമാസം 15 നു
 മുതൽ വിസ്തരിച്ചത ഒക്കെയും ആദിയായിട്ട വിശാരിച്ചി മാറ്റുവാനായിട്ട കൊടു
ത്തയച്ചിരിക്കുന്നു. ഇത അല്ലാതെ കല്പനകത്തിൽ എഴുതിവെച്ച കുലപാതം അന്ന്യായ
ത്തിന കുറ്റം കാണുന്നൊ ഇല്ലയൊ എന്നത കുടാതെ മറ്റും വല്ല അന്ന്യായംകൊണ്ട
 വല്ലൊരുത്തന്നെ ഒരു നാളും വിസ്തരിക്കയും വിധികൊടുക്കയും അരുത. എന്നാൽ
 കൊല്ലം 974 ആമത ധനുമാസം 28 നു ഇങ്കരിയസ്സ കൊല്ലം 1799 ആമത ജനവരിമാസം 9
 നു എഴുതിയത. 

1049 J 

1306 മത രാജശ്രി ചെറക്കൽ രവിവർമ്മരാജവ അവർകൾക്ക രാജശ്രി വടക്കെ അധി
കാരി തലച്ചെരി തുക്കടി സുപ്രഡെണ്ടെൻ ജെമെസ്സസ്ത്രിവിൻ സായ്പു അവർകൾ
 സലാം. എന്നാൽ ഒന്നാം ഗഡു ബൊധിപ്പിക്കെണ്ടുന്ന സമയത്ത പല ദിവസമായി കഴിഞ്ഞ
 പൊയിട്ടും ഉണ്ടല്ലൊ. അതിക്കയും തങ്ങളെ പറവത്ത്യക്കാരെന്മാര പിരിച്ചടക്കി എന്ന നാം
 സൂക്ഷമായിട്ടതിന 20,000 ഉറുപ്പ്യ പിരിച്ചടക്കിയിട്ടുള്ളു എന്നു തങ്ങൾ പറകകൊണ്ടും
 നാം വളപട്ടണ്ണത്തിൽ ഇരുന്ന സമയത്ത ആ ഉറുപ്പ്യയൊളം പിരിച്ചടക്കിയിരുന്നതകൊണ്ട
 ഇപ്പൊൾ ഗ്രഹിച്ച വർത്തമാനം വളര സങ്കടം തന്നെ അകുന്നത. തങ്ങളെ കാരണൊർ
 നടന്നപ്രകാരം അല്ലാതെകണ്ട അത്രെ വിത്ത്യാസം കണ്ടാൽ ബഹുമാനപ്പെട്ട സർക്കാ
റർക്ക അശ്ചരിയമായിരിക്കുമെല്ലൊ. എന്നാലും കുടകുട എഴുതി അയച്ചതിന്റെ ശെഷം
 വല്ല ഇല്ലാതെ വന്നു എന്നു തങ്ങൾ അത്ര ദുഃഖമായിട്ട അവസ്ഥ ബഹുമാനപ്പെട്ട
 സറക്കാറുർക്ക ഗ്രഹിപ്പിക്കാതെ ആക്കും എന്നു നമുക്ക എറിയ തല്പരിയമായിട്ട
 വിശ്വസിച്ചിരിക്കുന്നു. ഇപ്പൊൾ കൊടുക്കെണ്ടുന്ന ഗെഡു ഉറുപ്പ്യ ഒക്കയും ഉടനെ
 ബൊധിപ്പിക്കണം എന്ന എല്ലാവർക്കും എഴുതി അയപ്പാൻ രാജശ്രി കുമിശനർ സായ്പു
 അവർകളെ കല്പന വന്നിരിക്കകൊണ്ട തങ്ങളെ ഒന്നാം ഗഡു മറ്റും വല്ല എടുത്ത
 കൊടുത്തയപ്പാൻ അവിശ്യ വരാതെ ഇരിപ്പാൻ ഈ കത്ത വാങ്ങിയ ഉടനെ കൊടു
ത്തയക്കു എന്നു നാം നിശ്ചയിച്ചിരിക്കുന്നു. ശെഷം ഇതിന്റെ ഉത്തരം തമസംകുടാതെ
 എഴുതി അയക്ക വെണ്ടിയിരിക്കുന്നു. എന്നാൽ കൊല്ലം 974 മത മകരമാസം 1 നു
 ഇങ്കരിയസ്സ കൊല്ലം 1799 ആമത ജനവരിമാസം 11 നു എഴുതിയത. 

1050 J

1307 ആമത രാജശ്രി കടത്തനാട്ട പൊർള്ളാതിരി ഉദയവർമ്മരാജ അവർകൾക്ക
 രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടെൻ ജെമസ്സ സ്ത്രി(വിൻ)
 സായ്പു അവർകൾ സലാം. എന്നാൽ ഒന്നാം ഗഡു ബൊധിപ്പിക്കെണ്ടുന്ന സമയത്ത
 പല ദിവസമായിട്ട കയിഞ്ഞി പൊയതകൊണ്ട തങ്ങളെ കരണവെൻ നടന്ന പ്രകാരം
 അല്ലാതെ കണ്ട അത്ര വിത്ത്യാസം കണ്ടാൽ ബഹുമാനപ്പെട്ടെ സർക്കാറർക്ക
 അശ്ചരിയമായിരിക്കുമെല്ലൊ. എന്നാലും കുടകുട എഴുതി അയച്ചതിന്റെശെഷം പലം
 ഇല്ലാതെ വന്നു എന്നു തങ്ങൾക്ക അത്ത്രെ ദുഖമായിട്ട അവസ്ഥ ബഹുമാനപ്പെട്ട
 സർക്കാർക്ക ഗ്രഹിപ്പിക്കാതെ അക്കും എന്നു നമുക്ക എറിയ തല്പര്യമായിട്ട
 വിശ്വസിച്ചിരിക്കുന്ന. ഇപ്പൊൾ കൊടുക്കെണ്ടുന്ന ഗഡു ഉറുപ്പ്യ ഒക്കെയും ഉടനെ
 ബൊധിപ്പിക്കണം എന്ന എല്ലാവരൊടും എഴുതി അയപ്പാൻ അവിശ്യ വാരാതെ ഈ
 കത്ത വാങ്ങിയ ഉടനെ കൊടുത്തയക്കും എന്ന നാം നിശ്ചയിച്ചിരിക്കുന്നു. ശെഷം
 ഇതിന്റെ ഉത്തരം തമസംകൂടാതെ എഴുതി അയക്ക വെണ്ടിയിരിക്കുന്നു. എന്നാൽ

